
SA STORIA

Segundu is studius prus nous, si podit fai torrai
custu nuraxi a su séculu de 14 candu sa genti de su
logu iat postu in peis una filera de turris po billai
su mari.

Cumenti acostumat a fai cun nuraxis medas, cun su
tempus, sa genti chi ddoi biviat, ddat ammanniau
aciungendi a inantis is turris a giru de su mascu e a
pustis pinnetus a giru de is murus mannus.
Torrau a imperai puru in sa segundu guerra
mondiali po ddoi fai una turrita po apubai navis e
ndi sciusciai aparechius de is nemigus

Po ddoi intrai tocat a liai
fueddu e, su in prus de is

bortas, a pagai unu billetu

SU LOGU

Postu in su cucuru de Is Mortorius, castiat a su
mari de 15 metrus de altaria chi dd’abarrant e est
bastanti acanta a su mari, non prus de 150 metrus.

Su cucureddu de Is Mortorius, invécias, si ndi

pesat de 35 metrus asuba de su mari.

Po cumenti est fatu s’oru de su mari, parrit chi,
ananti de su nuraxi, in is tempus passaus, ddoi
podessit essi unu portu naturali chi permitiat a is
barcas de ddoi intrai chena de dannu.

A palas is montis de is seti fradis e a costau unu
muntoneddu de domus de is chi si spostant a
ingunis in su stadiali po andai a mari.

Sa genti contat....
chi acanta de su nuraxi unu bandulieri ddoi essit
tudau unu scusorgiu e po custu, a giru a giru, est
prenu de stampus e tuvonis, ma nemus at mai
agatau nudda



